
An tAcht Airí agus Rúnaithe (Leasú), 2017.
  

Na hAchtaNNa dá dtagraítear

An tAcht um Fhianaise Scríbhinne, 1925 (Uimh. 24)

An tAcht Airí agus Rúnaithe, 1924 (Uimh. 16)

Na hAchtanna Airí agus Rúnaithe, 1924 go 2013

Acht do dhéanamh socrú chun Roinn Stáit a bhunú ar a dtabharfar, sa Ghaeilge, an Roinn 
Forbartha Tuaithe agus Pobail nó, sa Bhéarla, The Department of Rural and Community 
Development agus do dhéanamh socrú i dtaobh nithe gaolmhara. [19 Iúil 2017]

Achtaítear ag an Oireachtas mar a leanas:

An Roinn Forbartha Tuaithe agus Pobail

1. (1) Beidh arna bunú, ar an Acht seo a rith, Roinn Stáit ar a dtabharfar, sa Ghaeilge, an 
Roinn Forbartha Tuaithe agus Pobail nó, sa Bhéarla, The Department of Rural and 
Community Development.

 (2) Tabharfar, sa Ghaeilge, an tAire Forbartha Tuaithe agus Pobail nó, sa Bhéarla, The 
Minister for Rural and Community Development, ar an gcomhalta den Rialtas a bheidh 
i mbun na Roinne Forbartha Tuaithe agus Pobail.

 (3) Beidh feidhm ag na hAchtanna Airí agus Rúnaithe, 1924 go 2013 agus ag an Acht um 
Fhianaise Scríbhinne, 1925 maidir leis an Roinn Forbartha Tuaithe agus Pobail agus 
leis an gcomhalta den Rialtas a bheidh i mbun na Roinne sin amhail is dá mba rud é gur 
bunaíodh an Roinn sin le halt 1 den Acht Airí agus Rúnaithe, 1924.

Gearrtheideal, comhlua agus forléiriú

2. (1) Féadfar an tAcht Airí agus Rúnaithe (Leasú), 2017 a ghairm den Acht seo.

 (2) Féadfar na hAchtanna Airí agus Rúnaithe, 1924 go 2017 a ghairm de na hAchtanna Airí 
agus Rúnaithe, 1924 go 2013 agus den Acht seo le chéile agus forléireofar le chéile iad 
mar aon Acht amháin.

